
Coeducación e convivencia no currículo LOMLOE

ANEXO II: Exemplos de obxectivos de área relacionados coa convivencia 

e a coeducación na etapa de educación secundaria obrigatoria

Materia Obxectivo de área

Cultura clásica OBX4.  Recoñecer  os  elementos  presentes  do  pasado

grecolatino en aspectos actuais tales como a política, os

usos e costumes da sociedade, a situación da muller, o

dereito, a educación e as formas de lecer, establecendo

comparacións para comprender mellor o mundo que nos

rodea.

Economía e 

Emprendemento

OBX1. Analizar e valorar as fortalezas e as debilidades

propias  e  as  dos  demais,  reflexionando  sobre  as

aptitudes, xestionando de forma eficaz as emocións e as

destrezas necesarias que promovan unha actitude vital

creadora  para  adaptarse  a  contornas  cambiantes  e

deseñar  un  proxecto  persoal  único,  cunha  actitude

emprendedora que xere valor para os demais.

Economía e 

Emprendemento

OBX2. Utilizar estratexias de conformación de equipos,

así  como  habilidades  sociais,  de  comunicación  e

innovación áxil, aplicándoas con autonomía e motivación

ás  dinámicas  de  traballo  en  distintos  contextos,  para

constituír grupos de traballo eficaces e descubrir o valor

de cooperar  con outras persoas  durante  o proceso de

ideación  e  desenvolvemento  de  solucións

emprendedoras.

Economía e 

Emprendemento

OBX7.  Construír  e  analizar  de  maneira  cooperativa,

autónoma  e  áxil  prototipos  innovadores  e  sostibles,

aplicando estratexias eficaces de deseño e execución,

avaliando todas as fases do proceso de maneira crítica e

ética  e  validando  os  resultados  obtidos  tanto  para  a

mellora e perfeccionamento dos prototipos creados como

para  a  aprendizaxe  e  o  desenvolvemento  persoal  e

colectivo.

Educación en 

Valores Cívicos e 

Éticos

OBX2.  Actuar  e  interactuar  de  acordo  con  normas  e

valores  cívicos  e  éticos,  a  partir  do  recoñecemento

fundado  da  súa  importancia  para  regular  a  vida

comunitaria e a súa aplicación efectiva e xustificada en

distintos  contextos,  para  promover  unha  convivencia

pacífica,  respectuosa,  democrática  e  comprometida  co

ben común.

Educación en 

Valores Cívicos e 

Éticos

OBX4. Mostrar unha adecuada estima de si mesmo e da

contorna,  recoñecendo  e  valorando  as  emocións  e  os

sentimentos propios e alleos, para lograr unha actitude

empática  e  coidadosa  con  respecto  aos  demais  e  á

natureza.

Educación Física OBX3.  Compartir  espazos  de  práctica  físico-deportiva

con independencia das diferenzas culturais, sociais, de

xénero e de habilidade, priorizando o respecto entre os

participantes e as regras sobre os resultados, adoptando

unha actitude crítica ante comportamentos antideportivos

ou contrarios á convivencia e desenvolvendo procesos

de autorregulación emocional que canalicen o fracaso e

o éxito nestas situacións, para contribuír con progresiva

autonomía  ao  entendemento  social  e  ao  compromiso

ético nos diferentes espazos nos que se participa

Educación Física OBX4.  Practicar,  analizar  e  valorar  distintas

manifestacións  da  cultura  motriz  aproveitando  as

posibilidades e recursos expresivos que ofrecen o corpo

e  o  movemento,  profundando  nas  consecuencias  do

deporte como fenómeno social e analizando criticamente

as súas manifestacións desde a perspectiva de xénero e

desde  os  intereses  económico-políticos  que  o  rodean,

para alcanzar unha visión máis realista, contextualizada

e xusta da motricidade no marco das sociedades actuais.

Educación Física OBX5.  Adoptar  un  estilo  de  vida  sostible  e

ecosocialmente  responsable  aplicando  medidas  de

seguridade  individuais  e  colectivas  na  práctica  físico-

deportiva  segundo  a  contorna  e  desenvolvendo

colaborativa  e  cooperativamente  accións  de  servizo  á

comunidade vinculadas á actividade física e ao deporte,

para  contribuír  activamente  á  conservación  do  medio

natural e urbano.

Educación 

Plástica, Visual e 

Audiovisual

OBX2.  Explicar  as  producións  plásticas,  visuais  e

audiovisuais  propias,  comparándoas  coas  dos  seus

iguais e con algunhas das que conforman o patrimonio

cultural  e artístico, xustificando as opinións e tendo en

conta  o  progreso  desde a  intención  ata  a  realización,

para valorar o intercambio, as experiencias compartidas

e  o  diálogo  intercultural,  así  como  para  superar

estereotipos.

Educación 

Plástica, Visual e 

Audiovisual

OBX5.  Realizar  producións  artísticas  individuais  ou

colectivas con creatividade e imaxinación, seleccionando

e aplicando ferramentas, técnicas e soportes en función

da intencionalidade, para expresar a visión do mundo, as

emocións  e  os  sentimentos  propios,  así  como  para

mellorar a capacidade de comunicación e desenvolver a

reflexión crítica e a autoconfianza.

Filosofía OBX2.  Practicar  o  exercicio  do  diálogo  filosófico  de

maneira  rigorosa,  crítica,  tolerante  e  empática,

interiorizando  as  pautas  éticas  e  formais  que  este

require, mediante a participación en actividades grupais

e  a  través  da  formulación  dialóxica  das  cuestións

filosóficas, para promover o contraste e intercambio de

ideas  e  o  exercicio  dunha  cidadanía  activa  e

democrática.

Filosofía OBX5. Coñecer e comprender os conceptos e estruturas

básicos  da  cultura,  a  sociedade  e  a  socialización

reflexionando,  en  común,  sobre  a  natureza  cultural  e

social  do  ser  humano,  oralmente  e  por  escrito,  cunha

actitude crítica, sendo empáticos, equitativos, mantendo

un  espírito  construtivo  e  valorando  o  enriquecemento

cultural  que  supón  coñecer  as  contribucións  culturais

diversas

Física e Química OBX4.  Utilizar  de  forma  crítica,  eficiente  e  segura

plataformas  dixitais  e  recursos  variados,  tanto  para  o

traballo  individual  como  en  equipo,  para  fomentar  a

creatividade,  o  desenvolvemento  persoal  e  a

aprendizaxe individual e social, mediante a consulta de

información,  a creación de materiais e a comunicación

efectiva nas diferentes contornas de aprendizaxe.

Física e Química OBX  5.  Utilizar  as  estratexias  propias  do  traballo

colaborativo,  potenciando  o  crecemento  entre  iguais

como base emprendedora dunha comunidade científica

crítica, ética e eficiente, para comprender a importancia

da  ciencia  na  mellora  da  sociedade,  as  aplicacións  e

repercusións dos avances científicos, a preservación da

saúde e a conservación sostible do medio ambiente.

Física e Química OBX  6.  Comprender  e  valorar  a  ciencia  como  unha

construción colectiva en continuo cambio e evolución, na

que non só participan as persoas dedicadas a ela, senón

que  tamén  require  dunha  interacción  co  resto  da

sociedade,  para  obter  resultados  que  repercutan  no

avance tecnolóxico, económico, ambiental e social.

Lingua Castelá e 

Literatura

OBX1. Describir  e apreciar a diversidade lingüística do

mundo  a  partir  do  recoñecemento  das  linguas  do

alumnado  e  da  realidade  plurilingüe  e  pluricultural  de

España,  analizando  a  orixe  e  o  desenvolvemento

sociohistórico das súas linguas e as características das

principais  variedades  dialectais  do  español,  para

favorecer  a  reflexión  interlingüística,  combater  os

estereotipos  e  prexuízos  lingüísticos  e  valorar  esta

diversidade como fonte de riqueza cultural.

Lingua Galega e 

Literatura

OBX1. Describir  e apreciar a diversidade lingüística do

mundo  a  partir  do  recoñecemento  das  linguas  do

alumnado  e  a  realidade  plurilingüe  e  pluricultural  da

Península  Ibérica,  analizando  a  orixe  e  o

desenvolvemento  sociohistórico  das  súas  linguas  (e,

máis concretamente, a do portugués, catalán e éuscaro),

e as características das principais variedades dialectais

do  galego,  para  favorecer  a  reflexión  interlingüística,

combater  os  estereotipos  e  prexuízos  e  valorar  a

devandita diversidade como fonte de riqueza cultural.

Lingua Castelá e 

Literatura

e

Lingua Galega e 

Literatura

OBX3.  Producir  textos  orais  e  multimodais  con

coherencia e fluidez e co rexistro adecuado atendendo

ás  convencións  propias  dos  diferentes  xéneros

discursivos  e  participar  en  interaccións  orais  cunha

actitude cooperativa e respectuosa, tanto para construír

coñecemento e establecer vínculos persoais coma para

intervir  de  maneira  activa  e  informada  en  diferentes

contextos sociais.

Lingua Castelá e 

Literatura

e

Lingua Galega e 

Literatura

OBX10.  Pór  as  propias  prácticas  comunicativas  ao

servizo  da  convivencia  democrática,  da  resolución

dialogada dos  conflitos  e  da  igualdade  de dereitos  de

todas  as  persoas,  utilizando  unha  linguaxe  non

discriminatoria  e  desterrando  os  abusos  de  poder  a

través da palabra para favorecer un uso non só eficaz,

senón tamén ético e democrático, da linguaxe.

Lingua 

Estranxeira

OBX6.  Valorar  criticamente e  adecuarse á  diversidade

lingüística,  cultural  e  artística  a  partir  da  lingua

estranxeira, identificando e compartindo as semellanzas

e as diferenzas entre linguas e culturas, para actuar de

forma  empática  e  respectuosa  en  situacións

interculturais.

Matemáticas OBX8.  Comunicar  de  forma  individual  e  colectiva

conceptos,  procedementos  e  argumentos  matemáticos

usando unha linguaxe oral, escrita ou gráfica e utilizando

a  terminoloxía  matemática  apropiada,  para  lles  dar

significado e coherencia ás ideas matemáticas.

Matemáticas OBX9.  Desenvolver  destrezas  persoais  identificando  e

xestionando emocións, poñendo en práctica estratexias

de  aceptación  do  erro  como  parte  do  proceso  de

aprendizaxe e adaptándose ante situacións de incerteza

para  mellorar  a  perseveranza  na  consecución  de

obxectivos e o gozo na aprendizaxe das matemáticas.

Matemáticas OBX10.  Desenvolver  destrezas  sociais  recoñecendo  e

respectando as emocións e as experiencias dos demais,

participando  activa  e  reflexivamente  en  proxectos  en

equipos heteroxéneos con roles asignados para construír

unha  identidade  positiva  como  estudante  de

matemáticas,  fomentar  o  benestar  persoal  e  grupal  e

crear relacións saudables.

Tecnoloxía OBX3. Expresar, comunicar e difundir  ideas, propostas

ou solucións tecnolóxicas en diferentes foros de maneira

efectiva  cunha  linguaxe  inclusiva  e  non  sexista,

empregando  os  recursos  dispoñibles  e  aplicando  os

elementos e as técnicas necesarias para intercambiar a

información  de  maneira  responsable  e  fomentar  o

traballo en equipo.

Xeografía e 

Historia

OBX5. Analizar de forma crítica formulacións históricas e

xeográficas  explicando  a  construción  dos  sistemas

democráticos e os principios constitucionais que rexen a

vida en comunidade, así como asumindo os deberes e

dereitos  propios  do  noso  marco  de  convivencia,  para

promover a participación cidadá e a cohesión social.

Xeografía e 

Historia

OBX6. Comprender os procesos xeográficos, históricos e

culturais  que  conformaron  a  realidade  multicultural  na

que  vivimos,  coñecendo  e  difundindo  a  historia  e  a

cultura das minorías étnicas presentes no noso país, e

valorando  a  achega  dos  movementos  en  defensa  da

igualdade e a inclusión, para reducir estereotipos, evitar

calquera tipo de discriminación e violencia, e recoñecer a

riqueza da diversidade.

Xeografía e 

Historia

OBX7.  Identificar  os  fundamentos  que  sosteñen  as

diversas  identidades  propias  e  as  alleas,  a  través  do

coñecemento e posta en valor do patrimonio material e

inmaterial que compartimos para conservalo e respectar

os  sentimentos  de  pertenza,  así  como  para  favorecer

procesos  que  contribúan  á  cohesión  e  solidariedade

territorial  no  tocante  aos  valores  do  europeísmo  e  da

Declaración Universal dos Dereitos Humanos.

Xeografía e 

Historia

OBX9. Coñecer  e valorar a importancia da seguridade

integral  cidadá  na  cultura  de  convivencia  nacional  e

internacional, recoñecendo a contribución do Estado, as

súas institucións e outras entidades sociais á cidadanía

global,  á  paz,  á  cooperación  internacional  e  ao

desenvolvemento  sustentable,  para  promover  a

consecución dun mundo máis seguro, solidario, sostible

e xusto.

